
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՓՈՓՈԽՈՒԹՅՈՒՆՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ

Անհրաժեշտությունը
Նախագծի ընդունումը պայմանավորված է Հայաստանի տարածքային զարգացման հիմնադրամի կողմից իրականացվող «1189 – Դպրոցների սեյսմիկ անվտանգության մակարդակի բարձրացման ծրագրի» և մի շարք այլ ծրագրերի բնականոն ընթացքների ապահովման անհրաժեշտությամբ։
2. Ընթացիկ իրավիճակը և խնդիրները` 
2.1. «1004 Ոռոգման համակարգերի առողջացում» ծրագրի շրջանակներում նախատեսվում է՝
	1004-31005 «Եվրասիական զարգացման բանկի աջակցությամբ իրականացվող ոռոգման համակարգերի զարգացման ծրագրի շրջանակներում ջրային տնտեսության ենթակառուցվածքների հիմնանորոգում» միջոցառման մասով «Մանասի առվի վերականգնում» շինարարական ենթածրագրի շրջանակներում որոշ աշխատանքների իրականացումը հետաձգվել-տեղափոխվել է 2025 թվական՝ ≈2000 մ հարաբերական բարձրության տեղանքում եղանակային պայմանների կտրուկ վատթարացման պատճառով։ Հաշվի առնելով ծրագրի շարունակականությունը 2025 թվականին՝ սույն միջոցառմամբ ՀՀ 2024 թվականի պետական բյուջեում նախատեսված միջոցներից 62,370.0 հազ. դրամ առաջարկվում է վերաբաշխել այլ միջոցառումների։
	1004-31006 «Գերմանիայի զարգացման վարկերի բանկի աջակցությամբ իրականացվող Ախուրյան գետի ջրային ռեսուրսների ինտեգրացված կառավարման ծրագրի երկրորդ փուլի շրջանակներում ջրային տնտեսության ենթակառուցվածքների հիմնանորոգում» միջոցառման շրջանակներում ֆինանսավորվում է Կապսի ջրամբարի և օժանդակ կառուցվածքների կառուցման շինարարական աշխատանքների իրականացումը։ Շինարարության վերահսկման տեխնիկական խորհրդատուի պայմանագրի անհրաժեշտ փոփոխությունների և ուղիղ վճարումների մեթոդով վճարումների իրականացման ժամանակատարությամբ  պայմանավորված՝ տեխնիկակսն վերահսկման խորհրդատուի մատուցած ծառայությունների դիմաց վճարումների մի մասը կտեղափոխվի 2025 թվական և ՀՀ 2024 թվականի պետական բյուջեում սույն միջոցառման համար նախատեսված միջոցներից հնարավոր է վերաբաշխումներ կատարել՝ հաշվի առնելով ծրագրի շարունակականությունը 2026-2027 թվականներին։ 
Արդյունքում՝ սույն միջոցառման շրջանակներում «5112 - Շենքերի և շինությունների շինարարություն» հոդվածի շրջանակներում ՀՀ 2024 թվականի պետական բյուջեում նախատեսված միջոցներից առաջարկվում է 179,888.0 հազ դրամ գումար վերաբաշխել այլ միջոցառումների։
2.2. «1049 Ճանապարհային ցանցի բարելավում» ծրագրի շրջանակներում նախատեսվում է՝
1049-11009 «Ասիական զարգացման բանկի աջակցությամբ իրականացվող Հյուսիս-հարավ միջանցքի զարգացման ծրագրի համակարգում և կառավարում ( Տրանշ 2)»  միջոցառման 4861 «Այլ ծախսեր» հոդվածով 2024թ. բյուջեի վարկային մասով նախատեսված էր 8,000.0 հազար ՀՀ դրամ, որի դիմաց փաստացի ծախսը կազմում է   2,700.0 հազար ՀՀ դրամ՝ ներառյալ փոխարժային տարբերությունը: Նախատեսված էր  վճարել միայն Ծրագրի արտաքին ֆինանսական հաշվետվությունների աուդիտի համար՝ մրցույթի դիմաց շահած կազմակերպությանը: Հիմք ընդունելով, որ շահած կազմակերպության ծառայությունները նախատեսվածից ավելի ցածր գին  էին առաջարկել, ուստի առաջացել է 5,300.0 հազար ՀՀ դրամ գումարի խնայողությունը, որն առաջարկում են վերաբաշխել: 
        Սույն փոփոխությունն ազդեցություն չի ունենում միջոցառման արդյունքային ցուցանիշների վրա։

1049-11011 «Ասիական զարգացման բանկի աջակցությամբ իրականացվող Հյուսիս-հարավ միջանցքի զարգացման վարկային ծրագիր, Տրանշ 3» - սույն միջոցառումը նախատեսված է Ծրագրի ընթացիկ ծախսերը իրականացնելու համար, այդ թվում՝ 4111 հոդվածով «Աշխատողների աշխատավարձեր և հավելավճարներ»-ը: 2024թ. պետական բյուջեով նախատեսված էր 234,618.0 հազար ՀՀ դրամ, որի դիմաց նախատեսվող ծախսը մինչև տարեվերջ կկազմի շուրջ 219,618.0 հազար ՀՀ դրամ: Հաշվի առնելով չհամալրված հաստիքները առաջացել է խնայողություն շուրջ 15,000.0 հազար ՀՀ դրամի չափով՝ Ծրագրի համար նախատեսված 3 աշխատակիցների գծով: 
      Սույն փոփոխությունն ազդեցություն չի ունենում միջոցառման արդյունքային ցուցանիշների վրա։
1049-11012 «Եվրասիական զարգացման բանկի աջակցությամբ իրականացվող Հյուսիս-հարավ միջանցքի զարգացման ծրագրի համակարգում և կառավարում» -     միջոցառումը նախատեսված է Ծրագրի ընթացիկ ծախսերը իրականացնելու համար, այդ թվում 4111 հոդվածով «Աշխատողների աշխատավարձեր և հավելավճարներ»-ը: 2024թ. պետական բյուջեով նախատեսված էր 265,053.5 հազար ՀՀ դրամ, որի դիմաց նախատեսվող ծախսը մինչև տարեվերջ կկազմի շուրջ 240,053.5 հազար ՀՀ դրամ: Հաշվի առնելով, որ Ծրագրի շինարարական մեկնարկը տրվել էր ապրիլին, որի հետևանքով Ծրագիրը չի աշխատել իր ողջ կարողությամբ. ուստի առկա են չհամալրված թվով 4 հաստիքներ, որոնց գծով առաջացել է խնայողություն շուրջ 25,000.0 հազար ՀՀ դրամի չափով: 
      Սույն փոփոխությունն ազդեցություն չի ունենում միջոցառման արդյունքային ցուցանիշների վրա։
1049-21011 «Ասիական զարգացման բանկի աջակցությամբ իրականացվող Հյուսիս-հարավ միջանցքի զարգացման վարկային ծրագիր, Տրանշ 3»  - Ըստ վարկային համաձայնագրի վերջին փոփոխության Տրանշ 3 ծրագրի ներքո նախատեսված էր իրականացնել և վճարել նաև Տրանշ 2 Աշտարակ-Թալին հատվածի վերջին 10 կմ շինարարական աշխատանքների համար նախատեսված կատարողականի գումարը։ Նշված ճանապարհահատվածի միակողմանի երթևեկության բացման անհրաժեշտությամբ որոշակի շտկումներ են կատարվել կապալառուի աշխատանքյին գրաֆիկում և ձախ երթևեկելի գոտու վրա նախաատեսված աշխատանքների մի մասի իրականացումը հետաձգվել է մինչև 2025թ․ առաջին եռամսյակ։ Արդյունքում, սույն միջոցառման 5112 «Շենքերի և շինությունների շինարարություն» հոդվածով 2024թ պետական բյուջեի նախատեսված գումարից առաջանում է խնայողություն 165,000.0 հազար ՀՀ դրամ գումարի չափով: 
       Սույն միջոցառման 5134 «Նախագծահետազոտական ծախսեր» հոդվածով նախատեսված էր վճարել նաև տեխ հսկող ընկերությանը լրացուցիչ առաջադրանքի համար, որը չի հաստատվել բանկի կողմից, ուստի առաջացել է խնայողություն 40,000.0 հազար ՀՀ դրամի չափով:
    Առաջնային ենք դիտարկում ՀՀ պետական բյուջե հետ վերադարձնել միջոցառման համար խնայված գումարը վարկային մասով ընդամենը 205,000.0 հազար ՀՀ դրամ:
    Սույն փոփոխությունն ազդեցություն չի ունենում միջոցառման արդյունքային ցուցանիշների վրա։

2.3. «1072 Ջրամատակարարաման և ջրահեռացման բարելավում» ծրագրի շրջանակներում նախատեսվում է՝
1072 - 31001 «Գերմանիայի զարգացման վարկերի բանկի աջակցությամբ իրականացվող ջրամատակարարման և ջրահեռացման ենթակառուցվածքների վերականգնման ծրագրի երրորդ փուլի շրջանակներում ջրամատակարարման և ջրահեռացման ենթակառուցվածքների հիմնանորոգում»  և
 1072 - 31002 «Եվրոպական ներդրումային բանկի աջակցությամբ իրականացվող ջրամատակարարման և ջրահեռացման ենթակառուցվածքների վերականգնման ծրագրի երրորդ փուլի շրջանակներում ջրամատակարարման և ջրահեռացման ենթակառուցվածքների հիմնանորոգում» միջոցառումների շրջանակներում համատեղ ֆինանսավորվում է «Համայնքային ենթակառուցվածքների II ծրագիր, փուլ 3 - Հայաստանի ջրամատակարարման և ջրահեռացման ենթակառուցվածք» ծրագիրը, որի շրջանակներում ՀՀ կառավարության  01.06.2023թ.-ի № 877-Ա և 30.05.2024թ.-ի № 820-Ա որոշումներով շինարարական պայմանագրերի համար ավարտական ժամկետներ և մեղմացնող միջոցառումներ կիրառելու թույլտվության վերաբերյալ համաձայնություն էր հաստատվել (1 եվրո = 500 դրամ փոխարժեքի կիրառություն)։ Արդյունքում՝ ծրագրով նախատեսված աշխատանքները մեծամասամբ ավարտվել են, սակայն որոշ աշխատանքների իրականացումը տեղափոխվել է 2025 թվական՝ առանց մեղմացնող միջոցառումների կիրառման։ Այսպիսով՝ ՀՀ 2024 թվականի պետական բյուջեում վերոնշյալ 1072-31001 միջոցառման «5112 - Շենքերի և շինությունների շինարարություն» հոդվածով նախատեսված միջոցներից հնարավոր է 226,038.3 հազ. դրամ, իսկ 1072 – 31002  միջոցառման «5134 - Նախագծահետազոտական ծախսեր» հոդվածով նախատեսված միջոցներից 106,000.0 հազ. դրամ նվազեցնել՝ հաշվի առնելով ծրագրի շարունակականությունը 2025-2026 թվականներին։

2.4. «1189 Դպրոցների սեյսմիկ անվտանգության մակարդակի բարձրացման ծրագիր» ծրագրի շրջանակներում նախատեսվում է՝
	1189-12003 «Ասիական զարգացման բանկի աջակցությամբ իրականացվող դպրոցների սեյսմիկ պաշտպանության ծրագրի լրացուցիչ ֆինանսավորման շրջանակներում ՀՀ դպրոցների սեյսմիկ անվտանգության բարելավմանն ուղղված միջոցառումներ»  միջոցառման շրջանակներում 2024 թվականին ավարտվել է 2 դպրոցի և նախատեսվում է ավարտել ևս 5 դպրոցի շինարարություն,  մեկնարկել են 3 դպրոցի շինարարական աշխատանքները։ Ավելին՝ 5 նոր դպրոցների կառուցման համար իրականացման տարբեր փուլերում են կապալառուների ընտրության մրցութային և պայմանագրերի կնքման համապատասխան գործընթացները, որոնց ավարտին հաջորդել և հաջորդելու է կնքված և կնքվելիք պայմանագրերով նախատեսվող կանխավճարների, ինչպես նաև՝ մինչև տարեվերջ կատարվելիք աշխատանքների դիմաց վճարումների գործընթացները։ Արդյունքում՝ 1189-12003 «Ասիական զարգացման բանկի աջակցությամբ իրականացվող դպրոցների սեյսմիկ պաշտպանության ծրագրի լրացուցիչ ֆինանսավորման շրջանակներում ՀՀ դպրոցների սեյսմիկ անվտանգության բարելավմանն ուղղված միջոցառումներ»  միջոցառման համար հաշվի առնելով նաև 2024 թվականի համար բյուջետային ֆինանսավորման հայտով ներկայացված և ՀՀ պետական բյուջեով հաստատված ցուցանիշների բացասական տարբերությունը՝ անհրաժեշտ է 2024 թվականի ՀՀ պետական բյուջեում միջծրագրային վերաբաշխումների միջոցով սույն միջոցառման համար ապահովել 2,197,760.8 հազ. դրամ հավելյալ բյուջետային միջոցներ՝ ծրագրի իրականացման աննախադեպ բարձր տեմպն ու սահուն ընթացքը ապահովելու համար։ Հարկ է նշել, որ 2024 թվականի բյուջետային հայտով կրճատվել էին միայն ֆինանսական ցուցանիշները, ուստի որոշման նախագծով առաջարկվում է ավելացնել միայն ֆինանսական ցուցանիշները՝ արդյունքային ցուցանիշներն թողնելով անփոփոխ: 

2.5 .  «1190  Զբոսաշրջության զարգացման ծրագիր» ծրագրի շրջանակներում նախատեսվում է՝
1190-12001 «Համաշխարհային բանկի աջակցությամբ իրականացվող Տեղական տնտեսության և ենթակառուցվածքների զարգացման  ծրագրի շրջանակներում ՀՀ տարբեր մարզերում զբոսաշրջության հետ կապված ենթակառուցվածքների բարելավմանն ուղղված միջոցառումներ»  միջոցառման շրջանակներում 2024թ առաջարկվում է ավելացնել «Վարչական սարքավորումներ» հոդվածի բյուջետային հատկացումն անհրաժեշտ է ավելացնել մոտ  18,650.4 հազար ՀՀ դրամով՝ ««Գոթուդիլի» զբոսաշրջային կենտրոն կառավարող հասարակական կազմակերպության (Go2Dili DMO) Սյունիքի տարածաշրջանի զբոսաշրջության կառավարման ՀԿ-ի (Syunik DMO) կառողությունների զարգացում» ենթածրագրի իրականացման համար գույքի և համակարգչային տեխնիկայի ձեռքբերման նպատակով: Այս ենթածրագրի իրականացման անհրաժեշտությունը պայմանավորված  է «Տեղական տնտեսության և ենթակառուցվածքների զարգացման»  վարկային ծրագրի արդյունքային ցուցանիշների շրջանակների մեջ ներառված լինելու հանգամանքով։ Վերոնշյալ ապրանքների գնումն ու մատակարարումն անհրաժեշտ է իրականացնել մինչև 2024 թ. դեկտեմբերի վերջ: 
Նույն միջոցառման «5112 - Շենքերի և շինությունների շինարարություն» հոդվածի շրջանակներում ՀՀ 2024 թվականի պետական բյուջեում նախատեսված միջոցներից առաջարկվում է 218,550.0 հազ դրամ գումարը նվազեցնել պայմանավորված մի շարք շինարարական ենթածրագրերի չեղարկմամբ (Դաշտադեմի, Դվինի, Ջերմուկի Ըմպելասրահի), ինչպես նաև մի շարք ենթածրագրերի վերջնական չափագրման արդյունքում առաջացած խնայողություններով։ 
2․6․ 1018 «Պետական հատվածի արդիականացման ծրագիր»
1018-11004 «Համաշխարհային բանկի աջակցությամբ իրականացվող Պետական հատվածի արդիականացման չորրորդ ծրագրի շրջանակներում խորհրդատվական ծառայությունների ձեռքբերում» միջոցառմամբ  նախատեսվում էր իրականացնել                  - «Մրցակցության պաշտպանության հանձնաժողովի գործերի կառավարման էլ. համակարգի նոր մոդուլի ձեռքբերում» խորհրդատվական ծառայության առաջին փուլի աշխատանքները, որի վճարումը պետք է կատարվեր ս.թ. 4-րդ եռամսյակում: Սակայն   վճարումը չի իրականացվի, քանի որ տարբեր հանդիպումների և քննարկումների ընթացքում առավել նպատակահարմար է համարվել   ձևավորել մեկ միասնական   հարթակ` հսկողական գործառույթներ ունեցող մարմինների միջև սպառողների շահերի պաշտպանության ոլորտում պատշաճ համագործակցություն ապահովելու նպատակով, որի տեխնիկական առաջադրանքը ս․թ․ դեկտեմբերին կներկայացվի Տեղեկատվական համակարգերի կառավարման խորհուրդ:
  1018-32003 «Համաշխարհային բանկի աջակցությամբ իրականացվող Պետական հատվածի արդիականացման չորրորդ ծրագրի շրջանակներում էլեկտրոնային կառավարման համակարգերի և սարքավորումների ձեռքբերում» միջոցառման շրջանակում հայտարարված «Համայնքների համար ՆԳՆ օպերատիվ կառավարման համակարգի նոր մոդուլի ձեռքբերում» մրցույթի հաղթողին նախատեսված կանխավճարը չի իրականացվի, քանի որ մրցութային  գործընթացը դեռ գտնվում է գնահատման փուլում և արդեն իսկ ակնհայտ է, որ մինչև տարեվերջ կնքված պայմանագիր չենք ունենա:
Արդյունքում՝ հնարավոր է Վարչապետի աշխատակազմի կողմից իրականացվող 1018 «Պետական հատվածի արդիականացման» ծրագրի շրջանակում 11004 «Համաշխարհային բանկի աջակցությամբ իրականացվող Պետական հատվածի արդիականացման չորրորդ ծրագրի շրջանակներում խորհրդատվական ծառայությունների ձեռքբերում» միջոցառմամբ նախատեսված վարկային միջոցներից նվազեցնել 23,413.3 հազ․դրամ, համաֆինանսավորման միջոցներից նվազեցնել 9,784., արդյունքում միջոցառունից նվացեցնել՝ 30,750․4 հազ․ դրամ, ինչպես նաև 32003 «Համաշխարհային բանկի աջակցությամբ իրականացվող Պետական հատվածի արդիականացման չորրորդ  ծրագրի շրջանակներում էլեկտրոնային կառավարման համակարգերի և սարքավորումների ձեռքբերում» միջոցառմամբ նախատեսված վարկային միջոցներից նվազեցնել 154,351․3 հազ․ դրամ, համաֆինանսավորման միջոցներից 25,171․2 հազ․ դրամ, ընդհանուր առմամբ միջոցառումից նվազեցնել 154,522․5 հազ․ դրամ։
2․7  1023  «Հարկային և մաքսային ծառայություններ»
1023-31007 «Վերակառուցման և զարգացման եվրոպական բանկի աջակցությամբ իրականացվող «Մեղրիի սահմանային անցակետի ծրագիր» վարկային ծրագրի շրջանակներում ՀՀ պետական եկամուտների կոմիտեի նոր շենքային պայմանների ապահովում» միջոցառուման մասով  հարկ է նշել ,որ Մեղրիի սահմանային անցակետի կառուցման շրջանակներում ՎԶԵԲ-ի կողմից հատկացված վարկային միջոցներից անհրաժեշտ է կատարել նվազեցումներ՝ շուրջ 960.0 մլն դրամի (վարկային միջոցներ` 800.0 մլն դրամ ՀՀ կառավարության համաֆինանսավորում 160.0 մլն դրամ), որը պայմանավորված է շինարար Tana Energy Management կազմակերպության կողմից բանկային երաշխիքի ուշ ներկայացմամբ (25.06.2024թ.) և շինարարական աշխատանքների դանդաղ ընթացքով: Նախագծով առաջարկվող նվազեցումների արդյունքում հետագայում ՀՀ պետական բյուջեի հաշվին նշված գումարի չափով ֆինանսական միջոցների վերականգնման անհրաժեշտություն չի առաջանա:
3.Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ տարածքային կառավարման և ենթակառուցվածքների նախարարության, ՀՀ էկոնոմիկայի, ՀՀ կրթության, գիտության, մշակույթի և սպորտի Նախարարությունների, ՀՀ պետական եկամուտների կոմիտեի, ինչպես նաև՝ Հայաստանի տարածքային զարգացման հիմնադրամի կողմից։
4. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին. 
Որոշման նախագծի ընդունումը Հայաստանի Հանրապետության պետական բյուջեի եկամուտների ու ծախսերի լրացուցիչ նվազեցում չի առաջացնում:
5. Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:
7.Ակնկալվող արդյունք
Նախագծի ընդունմամբ կապահովվի ՀՀ տարածքային զարգացման հիմնադրամի կողմից իրականացվող «1189 – Դպրոցների սեյսմիկ անվտանգության մակարդակի բարձրացման ծրագրի» և մի շարք ծրագրերով նախատեսված միջոցառումների բնականոն ընթացքը։

8.Կապը ռազմավարական փաստաթղթերի հետ.
Չկա:
